
MØTEPROTOKOLL FRÅ MØTE I KONTROLLUTVALET 30. JANUAR 2006 

Storebø, 27.02.2006

​​​​​​​​​​​​​​​​​​__________________________

Helge Andre Njåstad (sign.)

Ordførar

GRUPPEMØTER:

Framstegspartiet:  6. mars 2006 kl. 18.00, kommunestyresalen

Arbeiderpartiet:    6. mars 2006 kl. 18.00, kantina, kommunehuset

Høgre:                   7. mars 2006 kl. 12.45,  kommunehuset

Senterpartiet:        7. mars  2006 kl. 13.45, kommunehuset

SAKSFRAMLEGG.

Sakshandsamar: 
Steinar Hole
Arkiv: 

Arkivsaksnr.:
06/00143



MØTEBOKA FRÅ MØTE 31.01.2006

Saksnr :
Utval:
Møtedato.

0024/06
Kommunestyret
07.03.2006

Rådmannen si tilråding:

Møteboka frå møte i kommunestyret 31.01.2006 vert godkjent slik ho ligg føre.  
Saksdok :

Møteboka frå møte i kommunestyret 31.01.2006.   
Bakgrunn:

Møteboka frå møte i kommunestyret 31.01.2006 er lagt ut på kommunen si heimeside www.austevoll.kommune.no
  
Vurdering:

  
SAKSFRAMLEGG.

Sakshandsamar: 
Steinar Hole
Arkiv: 

Arkivsaksnr.:
06/00144



UNDERSKRIVING AV MØTEBOKA

Saksnr :
Utval:
Møtedato.

0025/06
Kommunestyret
07.03.2006

Rådmannen si tilråding:

Til å skriva under møteboka saman med ordføraren vert valde:

  
Saksdok :

Ingen.  
Bakgrunn:

Ingen.  
Vurdering:

Ingen.  
SAKSFRAMLEGG.

Sakshandsamar: 
Steinar Hole
Arkiv: 

Arkivsaksnr.:
06/00145



POLITISK KVARTER

Saksnr :
Utval:
Møtedato.

0026/06
Kommunestyret
07.03.2006

Rådmannen si tilråding:

  
Saksdok :

Det vert vist til tidlegare notat frå ordførar.  
Bakgrunn:

Politisk kvarter er politikarane sin arena til å ta opp spørsmål og saker i formannskap- og kommunestyremøta.  Spørsmål kan rettast til politisk leiing ved ordførar eller administrasjonen ved rådmann.  Dersom spørsmåla ikkje kan svarast på direkte, vert desse svara på i neste møte.  Det kan ikkje gjerast vedtak i saker som vert teken opp dersom 1/3 av medlemane eller møteleiar motset seg dette. jfr. kommunelova.  
Vurdering:

  
SAKSFRAMLEGG.

Sakshandsamar: 
Steinar Hole
Arkiv: 

Arkivsaksnr.:
06/00181



REFERAT OG MELDINGAR

Saksnr :
Utval:
Møtedato.

0027/06
Kommunestyret
07.03.2006

Rådmannen si tilråding:

Vert lagt ved møteboka.  
Saksdok :

1.     Rådmannen, brev av 07.02.2006, om utval av faste møtefullmektigar til forliksrådet.

2.     Formannskapet, sak 026/06, med melding om skatteinngongen for januar 2006.

3.     Arbeidsgruppa for arbeidsgjevarkommunane, referat frå møte 10.01.2006. 

4.     Kontrollutvalet, vedtak i sak 05/06, om budsjettering – kontroll- og tilsynsarbeidet.

5.     Hordaland skattefutkontor, brev av 06.02.2006, om kontrollrapport 2005 vedkomande 

        skatteoppkrevjarfunksjonen i Austevoll kommune.

6.     Rådmannen, notat av 17.02.2006, om utleige av Hundvåkøy trygdebustad.

7.     Vedtak i formannskapssak 011/06, den 24.01.2006, om tunnel under Selbjørnsfjorden:


”Austevoll kommune inviterer Fitjar kommune med på å etablera eit selskap med 

 
  føremål realisering av Selbjørnsfjordtunnel.


  Austevoll formannskap oppmodar Austevoll næringsråd å ta saka opp med Fitjar 

  næringsråd.”

8.     Vedtak i formannskapssak 013/06, den 24.01.2006, om eigedomsskatt på gnr. 65 bnr. 

        64 i Austevoll:


”Austevoll formannskap har, som kommunen sitt overtakstutval for eigedomsskatt, 

  vurdert søknaden frå Blænes Eiendom AS, om omgjering av vedtak om utskriving 

  av eigedomsskatt på gnr. 65 bnr. 64 i Austevoll, og finn utfrå det som ligg føre i 

  rådmannen sitt saksframlegg at søknaden ikkje kan imøtekomast.”

9.     Vedtak i formannskapssak 014/06, den 24.01.2006, om redusert eigedomsskatt – endra 

        takstgrunnlag:


”Austevoll formannskap, har som kommunen sitt overtakstutval for eigedomsskatt, 

  vurdert søknaden frå Vestvik Eiendom AS, og finn etter ei samla vurdering grunnlag 

  for å redusera takstgrunnlaget for utskriving av eigedomsskatt frå og med 2006 på 

  gnr. 10 bnr. 6 og 80 til samla kr. 4.225.000,-.  Føresetnaden for vedtaket er at 

  verksemda melder frå til kommunen, dersom det vert endra drift eller produksjon på 

  eigedomane.”

10.   Vedtak i formannskapssak 019/06, den 24.01.2006, om klage på politisk vedtak:


”Formannskapet har vurdert klaga frå advokat Rune Sagstad og opprettheld 

  planutvalet sitt vedtak i sak 0142/05.”

11.   Vedtak i formannskapssak 021/06, den 24.01.2006, om sal av ”hyttetomter” i 

        kommunale bustadfelt:


”Austevoll formannskap ber rådmannen fremja eiga sak om fastsetjing av pris på 

              kommunale bustadfelt på same nivå som i private bustadfelt.”

12.   Vedtak i formannskapssak 022/06, den 24.01.2006, om midlar frå næringsfondet:


”Formannskapet viser til søknaden og til rådmannen si utgreiing/innstilling og løyver 

  eit tilskot på kr. 40.000,- som eit tilskot til Austevoll reiselivslag til marknadsføring 

  av Austevoll som reisemål, ved å delta på messer m.m.

  Delvis utbetaling kan ein få ved skriftleg anmodning om forskot på inntil 75 % av 

  innvilga sum.  Full utbetaling føreset at tiltaket er fullført og at investeringar og 

  vilkår er oppfylte.

  Løyvingar frå næringsfondet står ved lag i to år frå melding om løyving er gjeve.  

  Unytta løyvingar vert dregen inn og går inn i fondet.”

13.   Vedtak i formannskapssak 029/06, den 23.02.2006, om sal av Husmortunet på Rabben, 

        gnr. 08 bnr. 022:


”Austevoll formannskap vedtek at Austevoll kommune ikkje vil gjera forkjøpsretten 

  gjeldande i samband med sal av gnr. 8 bnr. 22 i Austevoll og sletter heftet på 

  eigedomen, under den føresetnad at salssummen vert fordelt slik det går fram av 

  forslag til fordeling frå Selbjørn Vel.

  Vedtaket er gjort med tilvising til § 13 i kommunelova ”hasteparagrafen”.”

Bakgrunn:

  
Vurdering:

  
SAKSFRAMLEGG.

Sakshandsamar: 
Karl Johan Haugland
Arkiv: B12  

Arkivsaksnr.:
06/00177



SAMANSLÅING AV UNGDOMSSKULANE

Saksnr :
Utval:
Møtedato.

0005/06
Undervisning og kultur
23.02.2006

0028/06
Kommunestyret
07.03.2006

Undervisning og kultur si tilråding:

1.   Austevoll kommunestyre vedtek å nytta kr 3 mill. av ”skulepakken” til rehabilitering av 

      Eidsbøen ungdomsskule for å tilretteleggja for samanslåing av ungdomsskulane.

2.   Austevoll kommunestyre tek sikte på å slå saman ungdomsskulane frå 01.08.2006, og  

      seinast 01.08.2007.

3.   Saka vert send ut på høyringsrundar til berørte partar og handsama på ny i neste 

      kommunestyremøte.

4.   Austevoll kommune ventar å få høve til å ta opp lån frå ” Skulepakken” og få naudsynte 

      godkjenningar frå Arbeidstilsynet.

Handsaming/vedtak i Undervisning og kultur den 23.02.2006 sak 0005/06

Handsaming:

Pkt. 1. Samrøystes som tilråding.

Pkt. 2. Austevoll kommunestyre tek sikte på å slå saman ungdomsskulane frå 01.08.2006, og 

           seinast 01.08.2007.   
Pkt. 3  Samrøystes som tilråding.

Pkt. 4  Austevoll kommune ventar å få høve til å ta opp lån frå ” Skulepakken” og få 

           naudsynte godkjenningar frå Arbeidstilsynet.

Vedtak:  
1 Austevoll kommunestyre vedtek å nytta kr 3 mill. av ”skulepakken” til rehabilitering av Eidsbøen ungdomsskule for å tilretteleggja for samanslåing av ungdomsskulane.

2 
Austevoll kommunestyre tek sikte på å slå saman ungdomsskulane frå 01.08.2006, og seinast 01.08.2007.

3    Saka vert send ut på høyringsrundar til berørte partar og handsama på ny i neste kommunestyremøte.

4
Austevoll kommune ventar å få høve til å ta opp lån frå ” Skulepakken” og få naudsynte godkjenningar frå Arbeidstilsynet.

Rådmannen si tilråding:

1. Austevoll kommunestyre vedtek å nytta kr 3 mill. av ”skulepakken” til rehabilitering av Eidsbøen ungdomsskule for å tilretteleggja for samanslåing av ungdomsskulane.

2. Austevoll kommunestyre tek sikte på å slå saman ungdomsskulane frå 01.08.2006.

3. Saka vert send ut på høyringsrundar til berørte partar og handsama på ny i neste kommunestyremøte.

  

  
Saksdok :

Bakgrunn: 

Samrøystes vedtok kommunestyret i desember 2005 å ta opp til vurdering om forholda er lagt fysisk til rette for å samla ungdomsskulane i Austevoll.

Kommunestyret bad rådmannen førebu sak om dette og bad om at alle involverte partar får høve til å uttala seg.

Vurdering:

Fysiske tilhøve:

· Fysiske tilhøve ved Eidsbøen ungdomsskule: 

· Det er plass nok til alle ungdomsskuleelevane i kommunen på Eidsbøen ungdomsskule. Skulen har 7 klasserom, 1 stort musikkrom på 80 m2, 1 lite klasserom på 40 m2, større fysikkrom, 1 stort formingsrom til kunst og handverk, sløydsal, lager- og grupperomm.m. I tillegg kjem tidlegare heimkunnskapsrom på over 100 m2, som ikkje er istandsett gjennom vindaugsskifte og eventuell ombygging til eit klasserom og fleire grupperom, og scene som skal ombyggjast til storklasserom og musikk er ikkje ferdige. 

· Gjennom lokala som er bygde i samband med Austevollhallen, får Eidsbøen ungdomsskule høve til å nytta desse ”meirlokala” i høve til dei som var til disposisjon tidlegare: 

1. Sosialt rom med plass til 100 elevar for større samlingar, som kantine m.m.

2. Storkjøken som vert nytta i samband med heimkunnskapsundervisning, arrangement, kantine m.m.

3. Trimrom på 105 m2 som vert nytta til m.m. danseaktivitetar i skuletida.

4. Squash-hall som kan nyttast til ulike aktivitetar.

5. Biblioteklokale på 260 m2, Austevoll folkebibliotek, som kan nyttast mykje i undervisningssamanheng.

6. Fleire mindre rom som kan nyttast til gruppearbeid m.m.

7. I tillegg stor hall med løpebanar og andre fasilitetar. 

· Men Eidsbøen undomsskule sine skulelokale tilfredssteller ikkje krav frå Arbeidstilsyn og Branntilsyn. Her manglar ventilasjon m.m. 

· Fysiske tilhøve ved Selbjørn skule:

· Selbjørn skule sine lokale er heller ikkje i tråd med krav frå Arbeidstilsyn og Branntilsyn sjølv om 60 elevar vert flytta frå skulen. Dei nye lokala der ungdomssteget held til, er det ikkje merknader på frå arbeidstilsynet. Krava frå Arbeidstilsynet gjeld lokala i gamlebygget.

· Det vil vera behov for mindre rehabilitering utan ungdomssteg enn med.

· I Opplæringslova § 9a-1 Generelle krav står å lesa: Alle elevar i grunnskolar og vidaregåande skolar har rett til eit godt fysisk og psykososialt miljø som fremjar helse, trivsel og læring.

Økonomi:

· Innsparing på drift pr. år: Kr 150.000.

Det er lite å spara på drift. Dette fordi fordelingsnøklar legg elevtal til grunn for reinhaldspersonale, lærarar m.m. Kostnader til forbruksmateriale vil også vera det same. Gjennom fordelingnøkkel er det lagt ein grunnressurs på 20 t/v til kvar skule. Det er desse ressursane ein vil ”spara”. Noko lite vil det også sparast til administrasjon. Samla vil ein ”spara” eitt årsverk. Eitt lærarårsverk kostar på lag kr 350.000 + sosiale utgifter + arbeidsgjevaravgift = kr 460.000. Utgifter til skyss for 60 elevar vil vera: Kr 32 x 60 x 190 dagar = kr 365.000. Nokre av elevane er alt på bussen og kostnaden kan såleis reduserat noko. Det kan såleis vera rimeleg å setja årlege skysskostnader til kr 300.000. Truleg vil det vera lite å henta på stordriftsfordelar sidan Selbjørn skule og Eidsbøen ungdomsskule no har på lag same elevtalet. 

· Det vil vera noko å spara på investering viss Selbjørn skule ikkje får tilført nye elevar frå andre skular. ”Gamlebygget” må få installert ventilasjonsanlegg, toalett-tilhøva må utbetrast, og lærararbeidsplassar må tilretteleggjast gjennom ombygging eller tilbygg alt etter kor mange lærarar som vert ved skulen. Samla vil truleg kostnaden liggja på kr 4 mill. Noko høgare vil summen verta med ungdomsskulesteg. Mykje arbeid må gjerast sjølv om ungdomsskulesteget vert flytta og det ikkje vert overført elevar frå andre skular. 

· Full rehabilitering av Eidsbøen ungdomsskule var gjennom anbod rekna til å vera kr 12,5 mill dersom arbeid vart sett i gang innan mai 2005. Alt ville då vera på plass: Skifting av vindauge, nye røyropplegg, ventilasjon, utbetring av brannpålegg, ombygging scene og heimkunnskapsrom m.m. Desse arbeida må gjennomførast sjølv om ungdomsskulane ikkje vert samanslegne. For alle ovanemnde arbeid gjeld fylgjande: Det er heilt urealistisk å gjennomføra tiltaka før skulestart skuleåret 2006-2007. Truleg er det også urealistisk å venta å få ta opp lån utover ”skulepakken” sjølv om behovet er her. Det er svært uheldig at skuleverket er kome så langt i bakleksa at elevar og tilsette ikkje kan gjevast tilbod i godkjende skulelokale. I kommunestyresak 53/05 vart det vedteke å flytta kr 500.000 frå Selbjørn skule til Eidsbøen ungdomsskule. Etter rehabilitering av tak og skifting av vindauge på Selbjørn skule er midlane der nytta. Etter rehabilitering av symjebassenget vil det vera att kr 1,8 mill. kr til Eidsbøen ungdomsskule. (Sak 53/05). Desse midlane vil truleg ikkje vera nok til å føreta resten av vindaugsskifta, rehabilitera tidlegare heimkunnskapsrom og kroppsøvingsavdeling. Visseleg må det tilførast minst 1 mill. for å kunna gjennomføra nemnde rehabiliteringsarbeid. Sjølv om desse arbeida vert gjennomførte før eventuell samanslåing, vil ikkje skulelokala ved Eidsbøen ungdomsskule vera godkjende etter krav frå arbeidstilsyn og branntilsyn.

Skuleskyss:

· Alle elevane vil få lengre skuleskyss. Iflg. fylkeskommunalt reglement er akseptabel tid til skyss med ventetid pr tur sett til 1t 15 min. for elevar på ungdomssteget. God organisering av skuleskyss vil kunna redusera tidsbruk på buss. Tid på buss og venting må kunna gjennomførast på langt under 1 t og 15 min. 

· Det kan vel seiast at tid til og frå skulen er bortkasta tid. Det er sjølvsagt fordel å nytta minst mogleg tid på skuleskyssen.

Tidsperspektiv:

· Tidspunkt for å gjera vedtak om samanslåing er viktig. Best hadde det vore å vedta eventuell samanslåing gjennom plan som bør vedtakast seinast hausten før samanslåing. Dersom samanslåing skal gjennomførast hausten 2006, burde vedtaket seinast vore gjort hausten 2005. Difor bør også skjebnen til ungdomsskulane bli avgjort gjennopm plan for heile skuleverket. 

· Viss ein føreset at alt er fysisk tilrettelagt for samanslåing av skulane, kan dette la seg gjera frå 01.08.2006. Men det er no svært knapp tid. Ofte må ein venta 1-2 månader på vindauge, fagfolk står ikkje alltid klar og i ferietida har det vist seg å vera vanskeleg å få tak i arbeidsfolk. 

· Elevar og føresette treng tid til førebuing. Tilsette må få rimeleg tid og skulane er byrja å førebu neste skuleår.

Lovverk om krinsgrenseregulering:

· § 8-1: Opplæringslova set krav for m.m. organisering av undervisninga. Opplæringslova § 8-1: ”Grunnskoleelevane har rett til å gå på den skolen som ligg nærast eller ved den skolen i nærmiljøet dei soknar til. Kommunen kan gi forskrifter om kva for skole dei ulike områda i kommunen soknar til….. ”  

I merknadene til innstilling O nr 70 (97-98) kan ein lesa: Komiteen viser til at regulering av kretsgrenser bestemmes av kommunen gjennom forskrift. Spørsmål om skolestruktur og eventuelle nedleggelser av skoler berører foreldre og nærmiljøet stort. Komiteen mener det er viktig å gi foreldre mulighet til å uttale seg om disse spørsmål før beslutninger fattes…..”  

Skulesjefen gjer merksam på at sitata over er utvalde delar av lovtekst og merknader. 

Anna:

· Kor mange som er for samanslåing eller vidareføring av dagens tilbod er vanskeleg å seia ut frå tilbakemeldingar så langt.

· Det er kjent at mange foreldre er positive til samanslåing av ungdomsskulane viss tilhøva vert lagt godt til rette.

· Elevar uttaler også at det kan vera positivt å slå saman ungdomsskulane. 

· Dei tilsette er tydelege på at dei ynskjer å arbeida ved Selbjørn skule. Ingen av lærarane har gjeve anna tilbakemelding.

· Kombinert skule/rein ungdomsskule. Det vert hevda at elevane har godt av å skifta skule etter barnesteget. Samstundes ser me at større kommunar satsar mykje på å byggja kombinerte barne- og ungdomsskular. Skulesjefen ser fordelar ved å slå saman skular t.d. betre høve til fleire språkval m.m., men ser også det som svært positivt at me har høve til å prøva ut ulike skulemodellar frå u-delt skule, 3-4-5-delte skular, fulldelte skular på barne- og ungdomssteget og kombinert skule. 

· Ei samanslåing av skular vil diverre resultera i fleire elevar pr. tilsett. Samla ca. eitt lærarårsverk mindre. Me har tidlegare valt å flytta kostnader frå løn til skyss og elles fordela den vesle ”fortenesta” på andre enn skuleborna.

· Positive effektar ved samaslåing vil i alle fall vera: Lettare tilgang til hall, symjebasseng, idrettsanlegg, bibliotek m.m.

Skulesjefen ser gjerne at ein kan nytta dette tidsperspektivet for ei eventuell samanslåing av ungdomsskulane: 

· Ungdomsskulane vert samla når dei fysiske tilhøva er utbetra og godkjende av arbeids- og branntilsyn på Eidsbøen ungdomsskule.

· Plan for gjennomføring av rehabilitering av Eidsbøen ungdomsskule vert handsama i ny skulebruksplan for Austevoll kommune.

· Dato for eventuell samanslåing av ungdomsskulane: 01.08.2007. 

SAKSFRAMLEGG.

Sakshandsamar: 
Rolf E Nøstdal
Arkiv: 614 A10  

Arkivsaksnr.:
05/01497



LOVLEGKONTROLL AV KOMMUNESTYRESAK 5/06

Saksnr :
Utval:
Møtedato.

0005/06
Kommunestyret
31.01.2006

0029/06
Kommunestyret
07.03.2006

Rådmannen si tilråding:

  
Saksdok :

1. Brev datert 11.02.06 frå Anne-Kristine Bakke, Jane K. Stangeland og Bjarte Notnæs 

2. Saksutgreiing og kommunestyrevedtak sak 0005/06.  
Bakgrunn:

Tre av kommunestyret sine medlemer, Anne Kristine Bakke, Jane K. Stangeland og Bjarte Notnæs viser til vedtak i kommunestyresak 05/06 og krev kontroll av om avgjerda er lovleg.

Saka gjelder: Søknad om etablering av nye barnehagar/overtaking av kommunale barnehagar.

Etter deira vurdering var ikkje saka forsvarleg utgreidd før ho vart lagt fram for 

kommunestyret.

Lovgrunnlag:

Krav om lovlegkontroll skal setjast fram innan 3 veker etter at vedtak at gjort.  

§ 59 i kommunlova heiter det at 3 eller fleire medlemer av kommunestyret saman kan   bringa ei avgjerd truffe av folkevalde organ eller administrasjonen inn for departementet  til kontroll av om avgjerda er lovleg.  Lovlegkontroll skal setjast fram for det organ som har teke avgjerda.  Dersom dette opprettheld avgjerda, skal saka oversendast departementet.    Ved lovlegkontroll skal det takast omsyn til om avgjerda

a)   er innhaldsmessig lovleg

b)   er gjort av nokon som har mynde til å treffa slik avgjerd, og

c)  er vorten til på lovleg måte.

  Vurdering:

Krav om lovlegkontroll er satt fram innan fristen og på rett måte.

Det kan også slåast fast  at vedtaket er gjort av eit organ som har mynde til å gjera eit slikt vedtak på vegne av kommunen, nemleg kommunestyret.

Spørsmålet er då om vedtaket er vorten til på lovleg måte og er innhaldsmessig lovleg.

Etter kommunelova skal administrasjonen sjå til at dei saker som vert lagt fram for folkevalde organ, er forsvarleg utgreidd og at vedtak vert sett i verk.  Det er kommunestyret, som i dette tilfelle gjer endeleg vedtak, som kan seia frå om dei vurderer det slik at ei sak er tilstrekkjeleg utgreidd. 

I brevet om lovlegkontroll av vedtaket er det fremste argumenter for kvifor dei ber om ein slik kontroll.    Rådmannen vil kort kommentere nokre av argumenta.

I brevet står det: Ut ifrå dei opplysningane vi har, er det overkapasitet på barnehageplassar i kommunen….

Rådmannen  har i si utgreiing presisert dette under avsnitt  Bakgrunn  der det står: Det er relativt stor overkapasitet på plasser elles i kommunen og under avsnitt Konsekvensar  for andre private barnehagar der det står: Det er i dag overkapasitet i deler av kommunen.  Under same avsnitt har rådmannen også sagt at ein konsekvens kan bli: men vil også kunne føre til at nokre må avikle verksemda.

Etter rådmannen sitt syn har kommunestyret fått førelagt i saksutgreiinga både at det er overkapasitet i deler av kommunen og at nokre barnehagar vil kunne få økonomiske problem, som følgje av dette. Det vil igjen kunne føra  ”til avvikling av verksemda”.  Det går derfor fram av  saka at vi vil kunne få fleire plassar enn det er behov for.  Rådmannen fann ikkje grunn til å leggja fram fødselsstatistikk  for å underbyggja denne vurderinga.

I brevet står det også: Andre tilbydarar til overtaking og utbygging/opprustning av dei to kommunale barnehagane fekk ikkje vurdert søknadene sine.

Til dette vil rådmannen kommentere at det går både fram av vedlegg og saksutgreiing at også andre tilbydarar kom med tilbod.  Rådmannen har i saka sakt: Tilsette og brukarar legg stor vekt på at ein treng eit nytt bygg.  (Dette gjelder Fagertoppen barnehage).  Dei andre tilbydarane ville totalrenovera bygningen.   

Etter rådmannen si vurdering har kommunestyret også fått førelagt alternativa.   

I brevet står det: Vi meiner og at saka ikkje er forsvarleg utgreidd i høve til kva økonomiske konsekvensar vedtaket vil få for Austevoll kommune.

Rådmannen har i saka eit ege avsnitt på Konsekvensar for økonomi.  Då regelverket er innfløkt har rådmannen stilt fylkesmannen ein rekke spørsmål vedrørande dette tema.  Fylkesmannen har igjen stilt spørsmåla til kunnskapsdepartementet.  Svaret frå kunnskapsdepartementet vart lagt fram for kommunestyret og samsvarer godt med det som vart sagt i saksutgreiinga.  

Sidan dette er krav om lovlegkontroll av ei politisk avgjerd, legg rådmannen saka fram utan tilråding.

  
SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
06/00150



GNR. 70 BNR. 0003 GAUKSHEIM - SØKNAD OM UTVIDING AV PLANOMRÅDE OG JUSTERING AV FØREMÅLA I REGULERINGSPLAN

Saksnr :
Utval:
Møtedato.

0025/06
Planutval
23.02.2006

0030/06
Kommunestyret
07.03.2006

Planutvalet si tilråding:

  Austevoll kommunestyre har vurdert ny søknad frå Helge Andersen og godkjenner i medhald av plan- og bygningslova § 27-1.1 at det vert utarbeidd framlegg til reguleringsplan for gnr. 70, bnr 003, Gauksheim. Føremåla vil vere fritidsbustader, næring, rasteplass og andre områder for friluftsliv. 

Plikta til kunngjøring og underretning kviler på den som lar utarbeide reguleringsplan.  
Handsaming/vedtak i Planutval den 23.02.2006 sak 0025/06

Handsaming:

  
Vedtak:

  Austevoll kommunestyre har vurdert ny søknad frå Helge Andersen og godkjenner i medhald av plan- og bygningslova § 27-1.1 at det vert utarbeidd framlegg til reguleringsplan for gnr. 70, bnr 003, Gauksheim. Føremåla vil vere fritidsbustader, næring, rasteplass og andre områder for friluftsliv. 

Plikta til kunngjøring og underretning kviler på den som lar utarbeide reguleringsplan.  
Rådmannen si tilråding:

Det faste utvalet for plansaker har vurdert ny søknad frå Helge Andersen og godkjenner i medhald av plan- og bygningslova § 27-1.1 at det vert utarbeidd framlegg til reguleringsplan for gnr. 70, bnr 003, Gauksheim. Føremåla vil vere fritidsbustader, næring, rasteplass og andre områder for friluftsliv. 

Plikta til kunngjøring og underretning kviler på den som lar utarbeide reguleringsplan.  
Saksdok :

1. Søknad motteke 07.02.2006 frå Helge Andersen, Bekkjarvik om løyve til å utvida planområdet og føye til eit føremål. 

2. Kart over det aktuelle planområdet.

3. Tidlegare innsendt kart i søknad 07.06.2005.

4. Utsnitt frå kommuneplanen.   
Bakgrunn:

Helge Andersen   søkte også i 2005 om løyve til å utarbeidda reguleringsplan for gnr. 70, bnr. 003 på Gauksheim. Han fekk oppstartsløyve i møte den 28.06.2005, sak nr 0086/05. Føremåla var den gongen fritidsbustader, rasteplass og andre områder for friluftsliv. 

Vurdering:

Det er tale om ei mindre utviding i nordre delen av eigedomen slik at arealet i planen samla vert om lag 250 dekar. Det nye føremålet som er trekt inn er næring, med tanke på fritidsbustader i næringsverksemd. Dette kom fram i møtet den 15.02.2006 på rådmannen sitt kontor. 

Sørvestre delen av det aktuelle planområdet er i kommuneplanen sett av til hyttebygging med ein kvote på 3 bygg i planperioden. Skal det byggast fleire utløysast krav om reguleringsplan. Den øvrige delen er vist som LNF-område utan føresegner om plankrav eller spreidd utbygging. Kommuneplanen bør justerast i dette området for å inkludere dette omsøkte område og eventuelt ta bort andre delar som er mindre aktuell for utbygging. 

Rådmannen kan rå til at søknaden vert godkjend.  
SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
04/01627



GNR. 31 BNR. 0157. FRAMLEGG TIL REGULERINGSPLAN FOR OMRÅDE PÅ

SANDTORV. NAUST OG FRITIDSBUSTADER.

Saksnr :
Utval:
Møtedato.

0128/05
Planutval
27.10.2005

0023/06
Planutval
23.02.2006

0031/06
Kommunestyret
07.03.2006

Planutvalet si tilråding:

  

  Austevoll kommunestyre godkjenner i medhald av plan og bygningslova § 27-2, reguleringsplan for gnr 31, bnr 157 på Sandtorv. Plankartet er datert 07.02.2006 og føresegnene er datert 07.02.2006.  
Handsaming/vedtak i Planutval den 27.10.2005 sak 0128/05

Handsaming:

  Vedtak:

  Det faste utvalet for plansaker har vurdert framlegg til reguleringsplan for gnr. 31 bnr. 157 på Sandtorv, og godkjenner i medhald av plan- og bygningslova § 27-1.2, at framlegget vert lagt ut til offentleg ettersyn og sendt på høyring.

Den som utarbeider slikt framlegg til reguleringsplan sørgjer for kunngjering i dagspressa.  
Handsaming/vedtak i Planutval den 23.02.2006 sak 0023/06

Handsaming:

  
Vedtak:

  Austevoll kommunestyre godkjenner i medhald av plan og bygningslova § 27-2, reguleringsplan for gnr 31, bnr 157 på Sandtorv. Plankartet er datert 07.02.2006 og føresegnene er datert 07.02.2006.  
Rådmannen si tilråding:

Austevoll kommunestyre godkjenner i medhald av plan og bygningslova § 27-2, reguleringsplan for gnr 31, bnr 157 på Sandtorv. Plankartet er datert 07.02.2006 og føresegnene er datert 07.02.2006.  
Saksdok :

1. Brev dat. 08.02.2006 frå arkitekt Leif Lund med   justert plan og føresegner.

2. Justerte reguleringsføresegner dat. 07.02.2006.

3. Kopi av plankart.

4. Fråsegn frå Fylkesmannen, landbruksavdelinga den 13.01.2006.

5. Fråsegn frå Fiskeridirektoratet den 22.12.2005.

6. Fråsegn frå Kystverket Vest den 20.01.2006.

7. Brev frå fylkeskommunen avd. kommunesamarbeid, den 20.01.2005. 

8. Plankartet i orginal vert lagt fram på møtet. 

Bakgrunn:

Planutvalet handsama saka i møte 27.10.05 og godkjende framlegget lagt ut til offentleg ettersyn og sendt på høyring. Framlegget omfatter fritidsbustader og eit stort fellesnaust på austsida av øya. Det er kome inn nokre få fråsegner  til saka etter høyringsrunden.  
Vurdering:

Fylkesmannen i Hordaland ved landbruksavdelinga har sendt fråsegn 13.01.06, ei veke etter fristen.   Dei noterer at forslaget er i tråd med overordna plan og har såleis ikkje merknader til forslaget. 

Fiskeridirektoratet kommenterer planen 22.12.2005 og kan ikkje sjå at framlegget vil representere noko større konfliktpotensiale i høve til arealbruk i sjø tilknyta næringsmessig fiskeri eller akvakultur. Dei har difor ingen merknader til saka. 

Kystverket Vest leverte fråsegn 20.01.2006, 14 dagar etter fristen men har ingen merknader til framlegget. Det er i føresegnene teke med ein passus om at tiltak i sjø skal godkjennast av Kystverket. Fylkeskommunen leverte også for seint og dei har bede om at ein under opparbeiding av feltet søkjer å unngå  inngrep i eller skade på eventuele kulturlandskapstrekk som steingardder, eldre vegar/stier, bakkemurer, tufter med meire. Konsulenten har teke med  i fellesføresegnene at tiltakshavare har plikt til å melda frå til Fylkeskonservatoren straks det vert oppdaga automatisk freda kulturminne.

Frå naboar og grunneigare er det ikkje kome merknader til forslaget.

Rådmannen kan etter høyringsrunden rå planutvalet og kommunestyret til å godkjenna reguleringsplanen slik den ligg føre.
SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
05/00234



GNR. 42 BNR. 5,9 M.FL. BIRKELAND. FORSLAG TIL REGULERINGSPLAN

2.GANGS HANDSAMING.

Saksnr :
Utval:
Møtedato.

0014/05
Planutval
01.03.2005

0048/05
Planutval
14.04.2005

0112/05
Planutval
27.09.2005

0024/06
Planutval
23.02.2006

0032/06
Kommunestyret
07.03.2006

Planutvalet si tilråding:

  Austevoll kommunestyre godkjenner i medhald av plan- og bygningslova § 27-2, reguleringsplan for gnr. 42, bnr 5, 9 med fleire, på Birkeland. Plankartet er stempla inn 02.09.2005 og føresegnene datert 01.09.2005.  
Handsaming/vedtak i Planutval den 23.02.2006 sak 0024/06

Handsaming:

  
Vedtak:

  Austevoll kommunestyre godkjenner i medhald av plan- og bygningslova § 27-2, reguleringsplan for gnr. 42, bnr 5, 9 med fleire, på Birkeland. Plankartet er stempla inn 02.09.2005 og føresegnene datert 01.09.2005.  
Rådmannen si tilråding:

Austevoll kommunestyre godkjenner i medhald av plan- og bygningslova § 27-2, reguleringsplan for gnr. 42, bnr 5, 9 med fleire, på Birkeland. Plankartet er stempla inn 02.09.2005 og føresegnene datert 01.09.2005.  
Saksdok :

1. Brev frå Planconsult As den 27.01.2006 vedk reguleringsplanen etter høyringsrunden.

2. Reguleringsføresegner ds. 01.09.2005.

3. Plankart i orginal vert lagt fram på møtet, kopi ligg ved dokumenta. 

4. Situasjonskart. 

5. Brev ds.09.05.2005  frå nabo Kobbevik & Furuholmen Oppdrett AS.

6. Brev ds 31.10.2005 frå Kobbevik & Furuholmen Oppdrett AS vedr offentleg ettersyn.  
7. Fråsegn frå Fiskeridirektoratet region vest den 18.11.2005.

8. Fråsegn ds. 28.12.05 frå Hordaland fylkeskommune med fråsegn til planforslaget.

9. Fråsegn frå Fylkesmannen, landbruksavd. Den 11.11.2005.

10. Brev ds 05.12.05 med fråsegn frå Kystverket vest.

11. Fråsegn frå Statens vegvesen den 29.11.2005.

Bakgrunn:

Planutvalet hadde forslaget til reguleringsplan til første gangs handsaming den 27.09.2005 og planen vart lagt ut til offentleg ettersyn og sendt på høyring.    Det vart protokollført at det må takast omsyn til merknader frå Kobbevik & Furuholmen Oppdrett AS. Uttalefristen vart sett til 02.12.2005.

Vurdering:

Det er innan høyringsfristen kome nokre kommentarer og merknader til planforslaget. 

Firma Kobbevik & Furuholmen Oppdrett AS leverte merknad til planen i september og kommenterer der at det er ønskjeleg med ein del avklaringer i forkant av ein regulering i området. Dei meiner det kan vere ein del uklarheiter om grenseliner etter at steinfyllinga har forskøve utgangspunktet for grenselinene. Dei vil også ha ei vurdering av parkeringsforholda i planområdet dersom tiltakshavarane vil drive utleige av rorbuene.

Same firma gjer også planutvalet merksam på at selskapet har bedt Jordskifteretten om grensegang/rettsutgreiing og skjøn på den eigedomen vedtaket gjelder. Rådmannen ser at parkering for utleigehyttene skal skje innafor vegen til området. Når det gjeld ny grensegang og fastsetjing av grensen mellom eigedomane vil det skje når Jordskifteretten kjem på staden seinare. Eventuelt kan det då bli behov for ei justering av plangrensen òg, dersom den er lagt inn på naboeigedomen. Dette må vurderast etter Jordskifteretten.

Fiskeridirektoratet region vest kommenterer kort at dei ikkje har merknader i høve til arealbruken i sjø, då dei ikkje kan sjå  at småbåthamna kjem i berøring med sjøareal som er sete av til særskild fiskeri- eller akvakulturføremål i arealdelen av kommuneplanen.

Hordaland fylkeskommune seier i si fråsegn at at dei noterer at området skal setjast av til næring og vil difor ikkje gå mot tiltaket. Dei har ikkje kunnskap om automatisk freda kulturminne eller andre verneverdige kulturminne i området. Dei har difor ingen avgjerande merknader til saka. Tiltakshavar har plikt til å visa aktsemd og straks melda frå til Hordaland fylkeskommune dersom ein i samband med tiltaket skulle støyta på automatisk freda kulturminne. Fylkeskommunen leverte fråsegn etter fristen.

Fylkesmannen ved miljøvernavdelinga fekk forlengja   fristen men leverte ikkje fråsegn. Landbruksavdelinga hos Fylkesmannen  leverte fråsegn men har ingen landbruksfaglege merknader til planen.

Kystverket vest sendte fråsegn 01.12.2005 og ber om at det vert teke med i føresegnene til planen, at søknad om tiltak i sjø skal leggjast fram for Kystverket for godkjenning. Dette er på plass.

Frå Statens vegvesen vert det sagt at ein ikkje kan sjå at tiltaket har noko å seie for Statens vegvesen sine interesser i området. Området har i dag opparbeidd kommunal veg som munnar ut i Rv 546 ved Storebø. Avkøyrsleforholda har tilfredsstillande standard. Dei har ingen merknader til forslaget. 

Etter denne høyringa kan rådmannen rå til at reguleringsplanen med føresegner vert godkjend.

SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
04/01469



SØKNAD OM OPPSTARTAV REGULERINGSPLAN PÅ FRITIDSHUS, VEG, M.M. 

FRIOMRÅDE PÅ GNR. 15 BNR. 0003 - VÅGE ØVRE, STOLMEN.

Saksnr :
Utval:
Møtedato.

0118/04
Planutval
02.11.2004

0125/04
Kommunestyret
11.11.2004

0022/06
Planutval
23.02.2006

0033/06
Kommunestyret
07.03.2006

Planutvalet si tilråding:

  Austevoll kommunestyre har vurdert søknaden frå Entreprenør 1 Gruppen om løyve til   oppstart planarbeid for gnr. 15, bnr. 3 Øvre Våge på Stolmen. Kommuneplanen viser området som LNF område utan føresegner om utbygging og det vert difor ikkje gjeve  løyve til å starte planarbeid for fritidshus i det omsøkte området.

Saka kan vurderast på nytt dersom kommuneplanen vert endra i dette området.

Handsaming/vedtak i Planutval den 23.02.2006 sak 0022/06

Handsaming:

  
Vedtak:

  Austevoll kommunestyre har vurdert søknaden frå Entreprenør 1 Gruppen om løyve til   oppstart planarbeid for gnr. 15, bnr. 3 Øvre Våge på Stolmen. Kommuneplanen viser området som LNF område utan føresegner om utbygging og det vert difor ikkje gjeve  løyve til å starte planarbeid for fritidshus i det omsøkte området.

Saka kan vurderast på nytt dersom kommuneplanen vert endra i dette området.

Rådmannen si tilråding:

Austevoll kommunestyre har vurdert søknaden frå Entreprenør 1 Gruppen om løyve til   oppstart planarbeid for gnr. 15, bnr. 3 Øvre Våge på Stolmen. Kommuneplanen viser området som LNF område utan føresegner om utbygging og det vert difor ikkje gjeve  løyve til å starte planarbeid for fritidshus i det omsøkte området.

Saka kan vurderast på nytt dersom kommuneplanen vert endra i dette området.

Saksdok :

1. Brev med søknad frå Entreprenør 1 Gruppen   den 24.01.2006.

2. Kart over omsøkte eigedom gnr. 15/3. 

3. Flyfoto over området i M 1:2000

Bakgrunn:

Austevoll Trelast AS søkte i 2004 om løyve til å starte planarbeid på same eigedomen på Stolmen. Då saka kom til kommunestyret vart ho trekt frå sakslista. Entreprenør 1 Gruppen som no søkjer er for så vidt innforstått med  at kommuneplanen må reviderast i dette området for å kunne planleggja og regulere for fritidsbustader.  
Vurdering:

Administrasjonen ser dette som ei todelt sak. Det eine er eit ønskje om endring i kommuneplanen og det andre er søknad om løyve til å starte reguleringsplanarbeid. 

Ønskje om endring av kommuneplanen vert teke med vidare i den prosessen utan at det i dag vert lova noko om framtidig status for gnr. 15, bnr.3 Øvre Våge.

Når det gjeld søknaden om å starte reguleringsplanarbeid må svaret frå administrasjonen bli det same som forrige gang det vart søkt for eigedomen, at området er sett av til LNF-nei område i kommuneplanen og det er fortsatt ikkje aktuelt å nytta det til fritidsbustader.  
SAKSFRAMLEGG.

Sakshandsamar: 
Steinar Hole
Arkiv: 200 S82  

Arkivsaksnr.:
06/00122



NYTT OG HØVELEG REGELVERK OG SKATTEREGIME FOR VINDKRAFT - KRAV TIL SENTRALE STYRESMAKTER

Saksnr :
Utval:
Møtedato.

0028/06
Formannskapet
23.02.2006

0034/06
Kommunestyret
07.03.2006

Formannskapet si tilråding:

  Austevoll kommune støtter fullt ut det arbeidet som LNVK har sett i gong for å sikra eit meir rettferdig skatteregime rundt vindkraft og for større utbytte av den verdiskapinga som skjer gjennom vindkraftproduksjon.  Austevoll kommune vender seg derfor til sentrale styresmakter med følgjande krav:  
1.   Austevoll kommune krev at det vert innført eit tenleg regelverk og eit nytt skatteregime 

      for vindkraft, i første omgong med hovudvekt på naturressursskatt og konsesjonsavgift, 

      slik at regelverket og skatteregimet for vindkraft vert langt meir likt det som i dag gjeld 

      for vasskraft.

2.   Austevoll kommune krev at statlege styresmakter set ned eit hurtigarbeidande utval som 

      kan fremja forslag til eit rettsleg rammeverk rundt vindkraft som stimulerer til vidare 

      utbygging av vår viktigaste nye fornybare energikjelde, og som gjev kommunane motiv  

      til å avstå sine verdifulle naturressursar.   Kommunane generelt ved KS, og 

      vindkraftkommunane spesielt ved LNVK, må vera representert i dette utvalet.

Handsaming/vedtak i Formannskapet den 23.02.2006 sak 0028/06

Handsaming:

Ved røysting vart tilrådinga vedteke mot 1 røyst.  
Vedtak:

  Austevoll kommune støtter fullt ut det arbeidet som LNVK har sett i gong for å sikra eit meir rettferdig skatteregime rundt vindkraft og for større utbytte av den verdiskapinga som skjer gjennom vindkraftproduksjon.  Austevoll kommune vender seg derfor til sentrale styresmakter med følgjande krav:  
1.   Austevoll kommune krev at det vert innført eit tenleg regelverk og eit nytt skatteregime 

      for vindkraft, i første omgong med hovudvekt på naturressursskatt og konsesjonsavgift, 

      slik at regelverket og skatteregimet for vindkraft vert langt meir likt det som i dag gjeld 

      for vasskraft.

2.   Austevoll kommune krev at statlege styresmakter set ned eit hurtigarbeidande utval som 

      kan fremja forslag til eit rettsleg rammeverk rundt vindkraft som stimulerer til vidare 

      utbygging av vår viktigaste nye fornybare energikjelde, og som gjev kommunane motiv  

      til å avstå sine verdifulle naturressursar.   Kommunane generelt ved KS, og 

      vindkraftkommunane spesielt ved LNVK, må vera representert i dette utvalet.

Rådmannen si tilråding:

Austevoll kommune støtter fullt ut det arbeidet som LNVK har sett i gong for å sikra eit meir rettferdig skatteregime rundt vindkraft og for større utbytte av den verdiskapinga som skjer gjennom vindkraftproduksjon.  Austevoll kommune vender seg derfor til sentrale styresmakter med følgjande krav:  
1.   Austevoll kommune krev at det vert innført eit tenleg regelverk og eit nytt skatteregime 

      for vindkraft, i første omgong med hovudvekt på naturressursskatt og konsesjonsavgift, 

      slik at regelverket og skatteregimet for vindkraft vert langt meir likt det som i dag gjeld 

      for vasskraft.

2.   Austevoll kommune krev at statlege styresmakter set ned eit hurtigarbeidande utval som 

      kan fremja forslag til eit rettsleg rammeverk rundt vindkraft som stimulerer til vidare 

      utbygging av vår viktigaste nye fornybare energikjelde, og som gjev kommunane motiv  

      til å avstå sine verdifulle naturressursar.   Kommunane generelt ved KS, og 

      vindkraftkommunane spesielt ved LNVK, må vera representert i dette utvalet.

Saksdok :

Juridisk utgreiing om naturressursskatt på vindkraft frå advokat Stein Erik Stinessen ved advokatfirmaet Hjort.  
Bakgrunn:

Stortinget har slutta seg til regjeringa si målsetjing om at det innan 2010 skal byggjast vindkraftanlegg i Norge som årleg produserer 3 TWh.  Satsing på vindkraft er og teke opp som eitt av fleire verkemiddel for å betra forsyningstryggleiken.  Hovudgrunnen til ønskje om meir vindkraft er trongen for auka produksjonskapasitet og eit politisk ønskje om ei omlegging av energiproduksjonen til bruk av andre fornybare energikjelder i tillegg til vasskraft.  Med auka merksemd kring utslepp av klimagassar, Norge sine plikter i Klimakonvensjonen og i Kyoto-protokollen, er auka vindkraftsatsing ønskjeleg.  Ved sida av vasskraft er vindkraft i dag den mest aktuelle energikjelda for elektrisitetproduksjon.

Det har fram til vore avgjerande for vindkraftanlegga å ta del i offentlege stønadsordningar.  Med det varsla markedet for el-sertifikar som er under førebuing, kan dette raskt endrast slik at investeringar i vindkraft vert lønsamt.  Når vindkraftverk no kan verta lønsame, er det viktig at vindkraftkommunane får sin del av den verdiskaping som skjer lokalt.

Landssamanslutninga av norske vindkraftkommunar (LNVK) har fått advokat Stein Erik Stinessen i advokatfirmaet Hjort i Oslo til å greia ut grunnlaget for ei mogleg innføring av naturrussursskatt på vindkraftproduksjon.  Utgreiinga følgjer som vedlegg.  I utgreiinga er det ikkje føreteke nokon samanhengjande gjennomgong av skatte- og avgiftsreglane for vindkraft slik det historisk er gjort fleire gonger for vasskraft, men utgreiinga er meint som ei hjelp til å setja skattespørsmål på dagsorden i si fulle breidde og når det gjeld kraftproduksjon basert på vindkraft.  Styret i LNVK har på bakgrunn av denne utgreiinga funne å setja i gong eit arbeiod for å få innført eit nytt regelverk og eit nytt skatteregime for vindkraft, slik at ein får likt regelverk og skatteregime for vasskraft og vindkraft.  I første omgong med hovudvekt lagt på naturrerssursskatt og konsesjonsavgift.  På eit seinare tidspunkt vil det og verta arbeidd for å få innført konsesjonskraft på vindkraft.  Utgreiinga og det vidare arbeidet er finansiert gjennom eit ”spleiselag” av LNVK sine medlemskommunar Vikna, Frøya, Åfjord, Hitra, Smøla, Roan, Måsøy og Lebesby.

LNVK har allereide hatt møte med leiinga i KS om saka.  Det er og bede om møte med Olje- og energiministaren og Stortinget sin energi- og miljøkomite med det første for å leggja fram sine synspunkter.  Som eit viktig ledd i arbeidet med å nå fram ovanfor sentrale styresmakter, ønskjer styret i LNVK at det vert gjort likelydande og samrøystes vedtak i kommunestyra i LNVK sine medlemskommunar om innføring av eit nytt skatteregime på vindkraft, med hovudvekt på naturressursskatt og konsesjonsavgift, og for å få sentrale styresmakter til å arbeida snøgt for å få til eit høveleg regelverk for vindkraft.

Vurdering:

  Det er ei viktig sak LNVK reiser når dei på vegne av vindkraftkommunane i landet no vil arbeida for eit nytt regelverk og eit nytt skatteregime for vindkraft.  Regjeringa har slutta seg til Stortinget sitt ønskje om at det skal produserast 3 TWh vindkraft i Noreg innan 2010.  Eit slikt ønskje føreset at ein del kommunar må stilla sine naturressursar til rådvelde for storsamfunnet.  Då må og kommunane ha sin del av den verdiskapinga som skjer gjennom at dei stiller desse naturressursane til rådvelde.

Med tilvising til saksutgreiinga, LNVK si juridiske utgreiing og signal frå KS legg rådmannen fram si tilråding i samsvar med det.

SAKSFRAMLEGG.

Sakshandsamar: 
Steinar Hole
Arkiv: 120  

Arkivsaksnr.:
06/00115



FYLKESDELPLAN:DELTAKING FOR ALLE-UNIVERSELL UTFORMING.

Saksnr :
Utval:
Møtedato.

0030/06
Formannskapet
23.02.2006

0035/06
Kommunestyret
07.03.2006

Formannskapet si tilråding:

  Austevoll kommune har ingen merknader til fylkesdelplanen ”Deltaking for alle – universell utforming”.

Handsaming/vedtak i Formannskapet den 23.02.2006 sak 0030/06

Handsaming:

  
Vedtak:

  Austevoll kommune har ingen merknader til fylkesdelplanen ”Deltaking for alle – universell utforming”.

Rådmannen si tilråding:

Austevoll kommune har ingen merknader til fylkesdelplanen ”Deltaking for alle – universell utforming”.

Saksdok :

1.   Brev av 27.01.2006 frå Hordaland fylkeskommune.

2.   Møtebok frå fylkesutvalet 26.01.2006.

3.   Fylkesdelplanen ”Deltaking for alle – universell utforming”.  
Bakgrunn:

Kommunen har fått tilsendt for høyring forslag til fylkesdelplan ”Deltaking   for alle – universell utforming” til høyring med svarfrist 31. mars 2006.

Kva planen går ut på går fram av fylkesrådmannen si saksutgreiing til fylkeskommunale organ og kopi av planen.

Vurdering:

Rådmannen har ikkje gått inn i deltaljer i planen, men utfrå det som går fram av saksutgreiinga til fylkesrådmannen meiner rådmannen at kommunen kan slutta seg til planen slik den ligg føre.

SAKSFRAMLEGG.

Sakshandsamar: 
Bjørn Wefring
Arkiv: 231  

Arkivsaksnr.:
06/00147



GEBYR STORE REGULERINGSPLANAR

Saksnr :
Utval:
Møtedato.

0032/06
Formannskapet
23.02.2006

0036/06
Kommunestyret
07.03.2006

Formannskapet si tilråding:

Kommunestyret viser til kommunestyret sitt vedtak i sak 0006/06 og vedtek at store, komplekse og omfattande reguleringsplanar kan medføre ei auke   i gebyret på inntil 50% frå basisgebyret. Slike planar kan gjelde store hamneutbyggingar, vindkraftanlegg og andre bygg eller anlegg som medfører tidkrevande planarbeid.

Handsaming/vedtak i Formannskapet den 23.02.2006 sak 0030/06

Handsaming:

Vedtak:

Kommunestyret viser til kommunestyret sitt vedtak i sak 0006/06 og vedtek at store, komplekse og omfattande reguleringsplanar kan medføre ei auke   i gebyret på inntil 50% frå basisgebyret. Slike planar kan gjelde store hamneutbyggingar, vindkraftanlegg og andre bygg eller anlegg som medfører tidkrevande planarbeid.

Rådmannen si tilråding:

Kommunestyret viser til kommunestyret sitt vedtak i sak 0006/06 og vedtek at store, komplekse og omfattande reguleringsplanar kan medføre ei auke   i gebyret på inntil 50% frå basisgebyret. Slike planar kan gjelde store hamneutbyggingar, vindkraftanlegg og andre bygg eller anlegg som medfører tidkrevande planarbeid.

Saksdok :

  
Bakgrunn:

Kommunestyret vedtok gebyr regulativet for reguleringsplanar for 2006 slik det var føreslege frå rådmannen. Kommunestyret ba samstundes rådmannen fremja sak om differensiering av gebyret på den måten at store, omfattande reguleringsplanar bør ha eit anna og høgare nivå på gebyret ettersom tunge plansaker ofte er langt meir tidkrevjande enn ordinære reguleringsplanar som kommunen handsamar.   
Vurdering:

Basisgebyret for ordinære, nye regulerings- og utbyggingsplanar   er for 2006 sett til kr. 29000. For endringar av same er det kr. 25000. Kommunen har dei siste åra hatt nokre store omfattande reguleringssaker knyta til forslag om utbygging av vindkraftverk fleire stader i kommunen samt nokre større hamneutbyggingssaker. 

Vindkraftsakene har vist seg tidkrevjande. Og det skyldast ikkje berre av di sakshandsamar har brukt mykje tid  i arbeidet med søkjarane, men òg knyta til førespurnader frå publikum. Det siste er ofte ei lite påakta teneste som i slike saker har vist seg å trekkje mykje tid for å gje informasjon men og for å stogge mistydingar.

Synfaringer er det gjerne fleire av og med brei kommunal deltaking vert timetalet monaleg større enn ved vanlege reguleringssaker.  

Det er difor rådmannen si oppfatning at gebyret for slike saker bør hevast med inntil 50% frå 29000 kr til kr. 44000. 

SAKSFRAMLEGG.

Sakshandsamar: 
Steinar Hole
Arkiv: 033  

Arkivsaksnr.:
04/00062



VAL TIL SUNNHORDLAND INTERKOMMUNALE MILJØVERK IKS

Saksnr :
Utval:
Møtedato.

0031/06
Formannskapet
23.02.2006

0037/06
Kommunestyret
07.03.2006

Formannskapet si tilråding:

  Austevoll kommunestyre gjer framlegg om at Olav P.Årland eller Anne Kristine Bakke vert valt til styre   for Sunnhordland Interkommunale Miljøverk IKS.

Handsaming/vedtak i Formannskapet den 23.02.2006 sak 0031/06

Handsaming:

Framlegg frå Edvard Johannes Stangeland:

Olav P. Årland  
Anne-Kristine Bakke

Vedtak:

  Austevoll kommunestyre gjer framlegg om at Olav P.Årland eller Anne Kristine Bakke vert valt til styre   for Sunnhordland Interkommunale Miljøverk IKS.

Rådmannen si tilråding:

Saka vert lagt fram utan tilråding.  
Saksdok :

Brev av 03.01.2006 frå Sunnhordland Interkommunale Miljøverk IKS (SIM).

Bakgrunn:

SIM bed i vedlagte brev av 03.01.2006 om at kommunen kjem med framlegg til kandidater til styret i SIM.  Desse skal veljast på representantskapsmøte 12. mai i år.  
Vurdering:

Som vanleg ved val legg rådmannen saka fram utan tilråding.  
SAKSFRAMLEGG.

Sakshandsamar: 
Steinar Hole
Arkiv: 000 &14 

Arkivsaksnr.:
06/00172



KONTROLLUTVALET SI ÅRSMELDING FOR 2005

Saksnr :
Utval:
Møtedato.

0038/06
Kommunestyret
07.03.2006

Rådmannen si tilråding:

Saka vert lagt fram for kommunestyret utan tilråding.  
Saksdok :

1.   Kontrollutvalet si årsmelding for 2005.  
2.   Vedtak i kontrollutvalet, sak 03/06.

Bakgrunn:

Kontrollutvalet si årsmelding for 2005 vert med dette sendt over til kommunestyret for førehaving.

Kontrollutvalet hadde årsmeldinga føre i møte 30.01.2006, under sak 03/06, og gjorde følgjande vedtak:

      Årsmelding 2005 vert vedteken slik den ligg føre.

Vurdering:

Kontrollutvalet si årsmelding skal leggjast fram for kommunestyrtet utan tilråding frå rådmann eller formannskap.  
SAKSFRAMLEGG.

Sakshandsamar: 
Steinar Hole
Arkiv: 000  

Arkivsaksnr.:
06/00158



MØTEPROTOKOLL FRÅ MØTE I KONTROLLUTVALET 30. JANUAR 2006

Saksnr :
Utval:
Møtedato.

0039/06
Kommunestyret
07.03.2006

Rådmannen si tilråding:

Austevoll kommunestyre tek protokoll frå møte i kontrollutvalet 31. januar 2006 til orientering.  
Saksdok :

Møteprotokoll frå møte i kontrollutvalet 31. januar 2006.  
Bakgrunn:

Som vedlegg følgjer protokoll frå møte i kontrollutvalet 31. januar 2006.  Protokollen skal leggjast fram for kommunestyret.  
Vurdering:

  
